Ігнацюк 
Людміла Мікалаеўна

Пасля заканчэння  Гродзенскага педагагічнага інстытута ім. Я.Купалы ў 1974 годзе  яна была накіравана  ў Зэльвенскі раён  і з таго часу працуе ў Цяглевіцкай сярэдняй школе, цяпер дзіцячы сад-сярэдняя школа.


Прафесія настаўніка ёй падабалася з дзяцінства. З цеплынёй і любоўю  ўспамінае яна сваю першую настаўніцу Задворскай пачатковай школы Мастоўскага раёна Лаўрову Надзею Васільеўну, настаўнікаў Мсцібаўскай СШ Ваўкавыскага раёна, якія навучылі яе добрасумленнасці, працавітасці і дысцыплінаванасці. 


З першых гадоў работы ў школе  Людміла Мікалаеўна ўлілася ў педагагічны калектыў. Адказныя адносіны да работы, любоў  да свайго прадмета, да дзяцей паслужылі таму, што яна хутка заваявала павагу і аўтарытэт сярод вучняў, настаўнікаў і бацькоў.


Вялікую ўвагу настаўніца надае пазакласнай рабоце і рабоце з адоранымі дзецьмі. З задавальненнем вучні наведваюць хімічны і экалагічны гурткі. Вынікам працы настаўніцы сталі перамогі яе вучняў на алімпіядах, навукова-практычных канферэнцыях, паступленне ў вышэйшыя навучальныя ўстановы. Найвышэйшых дасягненняў дабіліся  Чапкевіч Іосіф Сцяпанавіч і Бусько Марыя Віктараўна, якія сталі прызёрамі абласных алімпіяд па хіміі.


За сваю добрасумленную працу Людміла Мікалаеўна была неаднаразова ўзнагароджана Ганаровымі граматамі аддзела адукацыі і Падзячнымі лістамі Зэльвенскага 
райвыканкама, Ганаровымі граматамі ўпраўлення адукацыі Гродзенскага аблвыканкама, Ганаровай граматай Міністэрства  асветы БССР.

Ігнацюк Л.М. са сваё вучаніцай Бусько Марыяй
